
IGNACIO GÓMEZ PÉREZ, deputado e portavoz provincial do GRUPO 
SOCIALISTA da Deputación de Ourense, en base ó previsto na Lei de Bases 
Reguladora do Réxime Local, ó artigo 91 e 97, entre outros, do R.O.F. e ó 
Regulamento da Corporación presenta unha MOCIÓN SOBRE A CREACIÓN 
DUN REGULAMENTO SOBRE AS BRIGADAS DE VÍAS E OBRAS DA 
DEPUTACIÓN DE OURENSE, que espera sexa incluída na sesión plenaria en 
base á seguinte: 
 

EXPOSICIÓN DE MOTIVOS 

 

A Deputación Provincial de Ourense, é a única das Deputacións galegas que 
conta con brigadas de vías e obras dentro do cadro laboral de traballadores 
propios. Este feito, que en principio , debería parecer positivo, dende o punto 
de vista laboral e de efectividade, moitas veces xenéranos grandes dúbidas 
sobre se é o mellor método. E esto débese ó seu uso partidista, manexado 
tradicionalmente dende a Presidencia da Deputación, e por ter sido un nido 
onde recaen gran número de cargos ou familiares do Partido Popular, como 
ven denunciando sempre o Grupo Socialista. 

O caso, é que dende o noso Grupo non estamos satisfeitos cos criterios que se 
teñen á hora de facer o reparto destas brigadas e que presenta serias lagoas e 
determinados aspectos un tanto obscurantistas. 

Existen unhas normas publicadas no BOP no ano 1996 (número 279) que 
deberan rexer o funcionamento, pero que son tan exiguas que pouco menos 
que non regulan nada. 

Dende o Grupo Socialista cremos que se debera crear un regulamento no que 
detalle cales son as brigadas que poden estar a disposición dos Concellos, un 
rexistro de peticións e concesións (con informe técnico respectivo), no que se 
prioricen as obras máis urxentes e con criterios xustos e imparciais. E no 
mesmo debera estar contemplado algo moi importante que é que estas 
brigadas non as empreguen os Concellos en período electoral ou preelectoral, 
pois temos constancia de que moitos Concellos do PP en connivencia cos 
Deputación empregan estas brigadas como arma electoral, sobretodo cando se 
achegan as eleccións municipais. 
 
 
Polo anteriormente exposto, o Grupo Provincial Socialista somete a 
consideración do Pleno a seguinte PROPOSTA DE ACORDO: 

Que se cree un regulamento, coas aportacións de todos os grupos 
políticos da Deputación Provincial de Ourense para que as brigadas de 
vías e obras colaboren cos concellos pero baixo criterios estrictamente 
técnicos e non ó antollo do Presidente Provincial 
  
 
 

 
 

 
En Ourense a 27 de maio de 2014  
 
 

 
Asdo.: Ignacio Gómez Pérez 

 
 
 
 
 
 
 
 
 
 
 
 
 
 
 
 
 
 
 
 
 
 
 
-SR. PRESIDENTE DA DEPUTACIÓN PROVINCIAL DE OURENSE 


